
HERTOELATING AS 'N STUDENT GEWEIER: 2024- AKADEMIESE JAAR 

 

Beste student 

  

Die hertoelatingsproses vir voorgraadse studente word beheer deur die Universiteit se hertoe-

latingsreëls en -proses, soos uiteengesit in die Deel 1 (Algemene Reëls) van die Universiteit se 

Jaarboek, onder die opskrif “Hertoelating na onsuksesvolle studie”.  

 

Kragtens hierdie reëls moet voorgraadse studente ’n sekere aantal krediete in ’n spesifieke 

akademiese jaar verwerf (slaag) om met hulle studies voort te gaan. Studente wat nie voldoende 

krediete verwerf nie, en wat dus nie aan die hertoelatingsvereistes voldoen nie, sal nie toegelaat 

word om hulle studies voort te sit nie.  

 

Ongelukkig moet ons jou in kennis stel dat jy nie aan die akademiese vereistes nodig om jou studie 

aan die Universiteit Stellenbosch (US) vir die 2024- akademiese jaar voort te sit voldoen nie. Dit is 

weens die feit dat: 

 

1. Jy nie voldoende modulekrediete het om aan die HEMIS-vereistes vir hertoelating tot die US te 

voldoen nie. (Sien die reëls vir hertoelating in Deel 1 [Algemene Reëls] van die Universiteit se 

Jaarboek onder die opskrif “Hertoelating na onsuksesvolle studie”.)  

OF 

2. Jy nie voldoen aan die programspesifieke voortsettingskriteria nie, m.a.w. jy het nie aan jou 

program se relevante herregistrasievereistes en/of promoverings- en eksamineringsvereistes 

voldoen nie en dus word jy akademies uitgesluit (sien kriteria vir promovering en 

eksaminering/herregistrasie in die toepaslike deel van die Universiteit se Jaarboek). 

OF 

3. Jy weens dissiplinêre redes uit die US geskors is en na Hertoelatingsappèlkomitee verwys is.  

 

Jy kan egter appelleer teen jou akademiese uitsluiting deur vir hertoelating tot EEN akademiese 

program vir 2024 aansoek te doen. Appèlle vir hertoelating sal deur die Hertoelatingsappèlkomitee 

(HAK) van die betrokke fakulteit oorweeg word.  

 

http://www.sun.ac.za/
https://www.sun.ac.za/english/Documents/Yearbooks/Current/2023%20%28Eng%29%20Part%201%20General.pdf
https://www.sun.ac.za/english/Documents/Yearbooks/Current/2023%20%28Eng%29%20Part%201%20General.pdf
https://www.sun.ac.za/english/Documents/Yearbooks/Current/2023%20%28Eng%29%20Part%201%20General.pdf
https://www.sun.ac.za/english/faculty/Pages/Calendar.aspx


Die sluitingsdatum vir die indien van appèlle is Donderdag, 11 Januarie 2024, met die uitsondering 

van aansoeke by die Fakulteit Geneeskunde en Gesondheidswetenskappe. Jy sal skriftelik in kennis 

gestel word van die uitkoms van jou hertoelatingsappèlaansoek nadat die Hertoelatingsappèl-

komitee in Januarie 2024 vergader het. 

 

Indien jy besluit om vir hertoelating te appelleer, moet jy ’n hertoelatingsappèlaansoek indien deur 

die aansoekstappe hieronder te volg.  

 

STAPPE OM JOU HERTOELATINGSAPPÈLAANSOEK IN TE DIEN 

1. Voltooi die Hertoelatingsappèlaansoekvorm ten volle. Die vorm kan HIER afgelaai word. Lees 

en volg asseblief die riglyne in hierdie dokument uiteengesit noukeurig.  

2. Indien van toepassing, voltooi die Mediese/Gesondheidsorgpraktisyn se Verslag ten volle. Die 

dokument kan HIER afgelaai word. Let asseblief daarop dat hierdie verslag ook deur jou mediese 

of gesondheidsorgpraktisyn voltooi moet word. Dit is dus belangrik dat jy hierdie proses so gou 

as moontlik begin om te verseker dat die verslag voor die sluitingsdatum voltooi word.  

3. Indien van toepassing, voltooi die Programveranderingsmotiveringvorm ten volle. Die vorm kan 

HIER afgelaai word.  

4. Betaal die HAK-aansoekgeld. Die aansoekgeld beloop R484 en kan in die US se bankrekening 

gedeponeer word of deur internet-oorplasing in betaal word. Bewys van betaling moet jou 

aansoek vergesel. Die twee betalingsopsies word hieronder verduidelik. 

 

Betaling met kredietkaarte of betalings deur elektroniesefondsoorplasings (in Engels EFT) 

 Gaan na www.maties.com  

 Klik op Studente 

 Klik op Gelde 

 Klik op Aanlyn betalings van studentegeld 

 

Internetbankbetalings gedoen vanuit Standard Bank se bankdienste 

 Kies "Payments", "Pay Beneficiary", kies hierna “Add new beneficiary” 

 Onder "Business Directory" kies “Company” 

 Sleutel Universiteit Stellenbosch in as begunstigde (beneficiary) en doen ’n soektog 

 Kies “Universiteit Stellenbosch – Studentegeld”  

 Besonderhede van begunstigde /verwysings 

 Tik die volgende onder “Your details, My Reference” in: "Stellenbosch University" 

 Verwysing vir begunstigde: Studentenommer 
5. Skryf jou voorletters, van, studentenommer en die program waarvoor jy aansoek doen vir 

hertoelating boaan elke blad van die stawende dokumente wat jy by jou aansoek insluit om jou 

https://www.sun.ac.za/english/Documents/2023/AD-A-2024-Readmission-Appeals-Application-Form.pdf
https://www.sun.ac.za/english/Documents/2023/AD-B-2024-Readmission-Medical-Healthcare-Practitioners-Report.pdf
https://www.sun.ac.za/english/Documents/2023/AD-C-2024-Readmission-Programme-Change-Motivation.pdf
http://www.maties.com/


versoek te staaf. Jou stawende dokumente moet dan ingeskandeer word en saam met jou 

aansoekdokumente ge-e-pos word. 

6. E-pos die voltooide vorms en stawende dokumente aan die relevante fakulteit-e-posadres 

hieronder: 

 

Fakulteit E-posadres 

Ingenieurswese eng_readmit@sun.ac.za 

Ekonomiese en Bestuurswetenskappe ems_readmit@sun.ac.za 

Regsgeleerdheid law_readmit@sun.ac.za 

Teologie theol_readmit@sun.ac.za 

Lettere en Sosiale Wetenskappe 

AgriWetenskappe 

Opvoedkunde  

Natuurwetenskappe  

readmit@sun.ac.za 

 

Geneeskunde en Gesondheidswetenskappe fmhs_readmit@sun.ac.za 

 

VERBETERING VAN AKADEMIESE POSISIE VIR MOONTLIKE TOEKOMSTIGE HERTOELATING 

Indien jy nie nou vir hertoelating wil aansoek doen nie – of jy vir hertoelating aansoek doen maar 

nie hertoegelaat word nie – en jy wil in die toekoms vir hertoelating aan die US aansoek doen, sal 

jy eers moet bewys dat jy in staat is om suksesvol aan ’n tersiêre instelling te studeer.  

 

Om dit te doen, sal jy toepaslike modules (of van dieselfde standaard en met dieselfde 

werkslading as diegene van die US) in jou studieveld moet slaag om vir hertoelating tot die US 

oorweeg te word. Jy kan hierdie modules aan enige universiteit van jou keuse neem. 

 

VERDERE BELANGRIKE INLIGTING 

Dui duidelik op die hertoelatingsaansoekvorm aan vir watter program jy hertoegelaat wil word. Jy 

kan vir dieselfde of ’n ander program in die fakulteit waar jy voorheen geregistreer was aansoek 

doen, maar jy mag net vir hertoelating tot een program aansoek doen. Indien jou aansoek vir 

hertoelating tot daardie program nie suksesvol was nie. Sal jy nie toegelaat word om vir hertoelating 

tot ’n ander program, of as ’n geleentheidstudent, aansoek te doen nie.  

 

  



Let asseblief daarop dat, indien jy nie voorheen vir enige van die volgende programme geregis-

treer was nie, jy nie kwalifiseer vir aansoek vir hertoelating tot hierdie spesifieke programme nie: 

 

• B in Maatskaplike Werk 

• BA (Sportwetenskappe) 

• BA (Regsgeleerdheid), BCom (Regsgeleerdheid), LLB, BRekLLB  

• BSc (Voedselwetenskap) 

• MBChB 

• BSc in Dieetkunde 

• BSc in Fisioterapie 

• B in Arbeidsterapie 

• B in Spraak-Taal- en Gehoorterapie 

• B in Verpleegkunde 

• BEd  

 

Die hertoelatingsaansoekvorm(s), stawende dokumente en die hertoelatingsaansoekgeld moet die 

USk teen nie later as Donderdag, 11 Januarie 2024, bereik nie, met die uitsondering van aansoeke 

vir die Fakulteit Geneeskunde en Gesondheidswetenskappe. 

 

Die besluit van die Hertoelatingsappèlkomitee is finaal, en geen verdere aansoek sal oorweeg word 

nie. Daarom is dit belangrik om volledige inligting, sowel as alle stawende dokumente waaroor jy 

beskik, te voorsien. Geen bykomende inligting sal op ’n latere stadium oorweeg word nie. Alle 

inligting en stawende dokumente wat jou aansoek vergesel sal deur die Hertoelatingsappèlkomitee 

besigtig en beoordeel word en sal as vertroulik hanteer word. 

 

Die Universiteit versoek formeel dat jy asseblief hierdie brief vir jou ouers of voog wys. 

 

Kontak asseblief die Kontak- en Kliëntedienstesentrum by 021 808 9111 of e-pos info@sun.ac.za vir 

enige bystand of verdere inligting. 

 

 

Vriendelike groete 

 

Universiteit Stellenbosch  


